
Shri Adi VarahI sahasranAmastotram

ಶ್ರೀಆದಿವಾರಾಹೀಸಹಸ್ರನಾಮಸ್ತೋತ್ರಂ

ಉಡ್ಡಾಮರತಂತ್ರ್ನ್ತರ್ಗತಂ
.. ಶ್ರೀವಾರಾಹೀಧ್ಯಾನಂ ..

ನಮೋಽಸ್ತು ದೇವಿ ವಾರಾಹಿ ಜಯೈಂಕಾರಸ್ವರೂಪಿಣಿ .

ಜಯ ವಾರಾಹಿ ವಿಶ್ವೇಶಿ ಮುಖ್ಯವಾರಾಹಿ ತೇ ನಮಃ .. 1..
ವಾರಾಹಮುಖಿ ವಂದೇ ತ್ವಾಂ ಅಂಧೇ ಅಂಧಿನಿ ತೇ ನಮಃ .
ಸರ್ವದುರ್ಷ್ಟಪ್ರದುಷ್ಟಾನಾಂ ವಾಕ್ಸ್ತಂಭನಕರೇ ನಮಃ .. 2..
ನಮಃ ಸ್ತಂಭಿನಿ ಸ್ತಂಭೇ ತ್ವಾಂ ಜೃಂಭೇ ಜೃಂಭಿಣಿ ತೇ ನಮಃ .
ರುಂಧೇ ರುಂಧಿನಿ ವಂದೇ ತ್ವಾಂ ನಮೋ ದೇವೇಶಿಮೋಹಿನಿ .. 3..

ಸ್ವಭಕ್ತಾನಾಂ ಹಿ ಸರ್ವೇಷಾಂ ಸರ್ವಕಾಮಪ್ರದೇ ನಮಃ .
ಬಾಹ್ವೋಃ ಸ್ತಂಭಕರೀಂ ವಂದೇ ಜಿಹ್ವಾಸ್ತಂಭನಕಾರಿಣೀಂ .. 4..

ಸ್ತಂಭನಂ ಕುರು ಶತ್ರೂಣಾಂ ಕುರು ಮೇ ಶತ್ರುನಾಶನಂ .

ಶೀಘ್ರಂ ವಶ್ಯಂ ಚ ಕುರು ಮೇಯಾಽಗ್ನೌ ವಾಗಾತ್ಮಿಕಾ ಸ್ಥಿತಾ .. 5..

ಠಚತುಷ್ಟಯರೂಪೇ ತ್ವಾಂ ಶರಣಂ ಸರ್ವದಾ ಭಜೇ .

ಹುಮಾತ್ಮಿಕೇ ಫಡ್ರೂಪೇಣ ಜಯ ಆದ್ಯಾನನೇ ಶಿವೇ .. 6..

ದೇಹಿ ಮೇ ಸಕಲಾನ್ ಕಾಮಾನ್ ವಾರಾಹಿ ಜಗದೀಶ್ವರಿ .

ನಮಸ್ತುಭ್ಯಂ ನಮಸ್ತುಭ್ಯಂ ನಮಸ್ತುಭ್ಯಂ ನಮೋ ನಮಃ .. 7..
..ವಾರಾಹೀ ಗಾಯತ್ರೀ ..

ವರಾಹಮುಖ್ಯೈ ವಿದ್ಮಹೇ .ದಂಡನಾಥಾಯೈ ಧೀಮಹೀ .

ತನ್ನೋ ಅರ್ಘ್ರಿ ಪ್ರಚೋದಯಾತ್ ..

..ಅಥ ಶ್ರೀಆದಿವಾರಾಹೀಸಹಸ್ರನಾಮಸ್ತೋತ್ರಂ ..

ಅಥ ಧ್ಯಾನಂ .

ವಂದೇ ವಾರಾಹವಕ್ತ್ರಾಂ ವರಮಣಿಮಕುಟಾಂ ವಿದ್ರುಮಶ್ರೋತ್ರಭೂಷಾಂ
ಹಾರಾಗ್ರೈವೇಯತುಂಗಸ್ತನಭರನಮಿತಾಂ ಪೀತಕೌಶೇಯವಸ್ತ್ರಾಂ .

ದೇವೀಂ ದಕ್ಷೋರ್ಧ್ವಹಸ್ತೇ ಮುಸಲಮಥಪರಂ ಲಾಂಗಲಂ ವಾ ಕಪಾಲಂ
ವಾಮಾಭ್ಯಾಂ ಧಾರಯಂತೀಂ ಕುವಲಯಕಲಿಕಾಂ ಶ್ಯಾಮಲಾಂ ಸುಪ್ರಸನ್ನಾಂ ..

ಶ್ರೀಆದಿವಾರಾಹೀಸಹಸ್ರನಾಮಸ್ತೋತ್ರಂ

ಐಂ ಗ್ಲೌಂ ಐಂ ನಮೋ ಭಗವತಿ ವಾರ್ತಾಲಿ ವಾರ್ತಾಲಿ ವಾರಾಹಿ ವಾರಾಹಿ
ವರಾಹಮುಖಿ
ವರಾಹಮುಖಿ ಅಂಧೇ ಅಂಧಿನಿ ನಮಃ ರುಂಧೇ ರುಂಧಿನಿ ನಮಃ ಜಂಭೇ ಜಂಭಿನಿ
ನಮಃ
ಮೋಹೇ ಮೋಹಿನಿ ನಮಃ ಸ್ತಂಭೇ ಸ್ತಂಭಿನಿ ನಮಃ ಸರ್ವದುಷ್ಟಪ್ರದುಷ್ಟಾನಾಂ
ಸರ್ವೇಷಾಂ
ಸರ್ವವಾಕ್ಚಿತ್ತಚಕ್ಷುರ್ಮುಖಗತಿಜಿಹ್ವಾಸ್ತಂಭನಂ ಕುರು ಕುರು ಶೀಘ್ರಂ ವಶ್ಯಂ
ಕುರು ಕುರು . ಐಂ ಗ್ಲೌಂ ಠಃ ಠಃ ಠಃ ಠಃ ಹುಂ ಫಟ್ ಸ್ವಾಹಾ .

ಮಹಾವಾರಾಹ್ಯಂ ವಾ ಶ್ರೀಪಾದುಕಾಂ ಪೂಜಯಾಮಿ ನಮಃ ..

ದೇವ್ಯುವಾಚ –

ಶ್ರೀಕಂಠ ಕರುಣಾಸಿಂಧೋ ದೀನಬಂಧೋ ಜಗತ್ಪತೇ .

ಭೂತಿಭೂಷಿತಸರ್ವಾಂಗ ಪರಾತ್ಪರತರ ಪ್ರಭೋ .. 1..

ಕೃತಾಂಜಲಿಪುಟಾ ಭೂತ್ವಾ ಪೃಚ್ಛಾಮ್ಯೇಕಂ ದಯಾನಿಧೇ .

ಆದ್ಯಾ ಯಾ ಚಿತ್ಸ್ವರೂಪಾ ಯಾ ನಿರ್ವಿಕಾರಾ ನಿರಂಜನಾ .. 2..

ಬೋಧಾತೀತಾ ಜ್ಞಾನಗಮ್ಯಾ ಕೂಟಸ್ಥಾಽಽನಂದವಿಗ್ರಹಾ .

ಅಗ್ರಾಹ್ಯಾಽತೀಂದ್ರಿಯಾ ಶುದ್ಧಾ ನಿರೀಹಾ ಸ್ವಾವಭಾಸಿಕಾ .. 3..

ಗುಣಾತೀತಾ ನಿಷ್ಪ್ರಪಂಚಾ ಹ್ಯವಾಙ್ಮನಸಗೋಚರಾ .

ಪ್ರಕೃತಿರ್ಜಗದುತ್ಪತ್ತಿಸ್ಥಿತಿಸಂಹಾರಕಾರಿಣೀ .. 4..

ರಕ್ಷಾರ್ಥೇ ಜಗತಾಂ ದೇವಕಾರ್ಯಾರ್ಥಂ ವಾ ಸುರದ್ವಿಷಾಂ .

ನಾಶಾಯ ಧತ್ತೇ ಸಾ ದೇಹಂ ತತ್ತತ್ಕಾರ್ಯೈಕಸಾಧನಂ .. 5..

ತತ್ರ ಭೂಧರಣಾರ್ಥಾಯಯಜ್ಞವಿಸ್ತಾರಹೇತವೇ .

ವಿದ್ಯುತ್ಕೇಶಹಿರಣ್ಯಾಕ್ಷಬಲಾಕಾದಿವಧಾಯ ಚ .. 6..

ಆವಿರ್ಬಭೂವಯಾ ಶಕ್ತಿರ್ಘೋರಾ ಭೂದಾರರೂಪಿಣೀ .

ವಾರಾಹೀ ವಿಕಟಾಕಾರಾ ದಾನವಾಸುರನಾಶಿನೀ .. 7..

ಸದ್ಯಃಸಿದ್ಧಿಕರೀ ದೇವೀ ಧೋರಾ ಘೋರತರಾ ಶಿವಾ .

ತಸ್ಯಾಃ ಸಹಸ್ರನಾಮಾಖ್ಯಂ ಸ್ತೋತ್ರಂ ಮೇ ಸಮುದೀರಯ .. 8..

ಕೃಪಾಲೇಶೋಽಸ್ತಿ ಮಯಿ ಚೇದ್ಭಾಗ್ಯಂ ಮೇಯದಿ ವಾ ಭವೇತ್ .

ಅನುಗ್ರಾಹ್ಯಾ ಯದ್ಯಹಂ ಸ್ಯಾಂ ತದಾ ವದ ದಯಾನಿಧೇ .. 9..

ಈಶ್ವರ ಉವಾಚ .

ಸಾಧು ಸಾಧು ವರಾರೋಹೇ ಧನ್ಯಾ ಬಹುಮತಾಸಿ ಮೇ .

ಶುಶ್ರೂಷಾದಿಸಮುತ್ಪನ್ನಾ ಭಕ್ತಿಶ್ರದ್ಧಾಸಮನ್ವಿತಾ ತವ .. 10..

ಸಹಸ್ರನಾಮ ವಾರಾಹ್ಯಾಃ ಸರ್ವಸಿದ್ಧಿವಿಧಾಯಿ ಚ .

ಶ್ರೀಆದಿವಾರಾಹೀಸಹಸ್ರನಾಮಸ್ತೋತ್ರಂ

ತವ ಚೇನ್ನ ಪ್ರವಕ್ಷ್ಯಾಮಿ ಪ್ರಿಯೇ ಕಸ್ಯ ವದಾಮ್ಯಹಂ .. 11..

ಕಿಂತು ಗೋಪ್ಯಂ ಪ್ರಯತ್ನೇನ ಸಂರಕ್ಷ್ಯಂ ಪ್ರಾಣತೋಽಪಿ ಚ .

ವಿಶೇಷತಃ ಕಲಿಯುಗೇ ನ ದೇಯಂಯಸ್ಯ ಕಸ್ಯಚಿತ್ ..

ಸರ್ವೇಽನ್ಯಥಾ ಸಿದ್ಧಿಭಾಜೋ ಭವಿಷ್ಯಂತಿ ವರಾನನೇ .. 12..

ಓಂ ಅಸ್ಯ ಶ್ರೀವಾರಾಹೀಸಹಸ್ರನಾಮಸ್ತೋತ್ರಸ್ಯ ಮಹಾದೇವ ಋಷಿಃ .

ಅನುಷ್ಟುಪ್ಛಂದಃ .
ವಾರಾಹೀ ದೇವತಾ .ಐಂ ಬೀಜಂ . ಕ್ರೋಂ ಶಕ್ತಿಃ .ಹುಂ ಕೀಲಕಂ .

ಮಮ ಸರ್ವಾರ್ಥಸಿದ್ಧ್ಯರ್ಥೇ ಜಪೇ ವಿನಿಯೋಗಃ .
ಓಂ ವಾರಾಹೀ ವಾಮನೀ ವಾಮಾ ಬಗಲಾ ವಾಸವೀ ವಸುಃ .
ವೈದೇಹೀ ವಿರಸೂರ್ಬಾಲಾ ವರದಾ ವಿಷ್ಣುವಲ್ಲಭಾ .. 13..

ವಂದಿತಾ ವಸುದಾ ವಶ್ಯಾ ವ್ಯಾತ್ತಾಸ್ಯಾ ವಂಚಿನೀ ಬಲಾ .

ವಸುಂಧರಾ ವೀತಿಹೋತ್ರಾ ವೀತರಾಗಾ ವಿಹಾಯಸೀ .. 14..

ಸರ್ವಾ ಖನಿಪ್ರಿಯಾ ಕಾಮ್ಯಾ ಕಮಲಾ ಕಾಂಚನೀ ರಮಾ .

ಧೂಮ್ರಾ ಕಪಾಲಿನೀ ವಾಮಾ ಕುರುಕುಲ್ಲಾ ಕಲಾವತೀ .. 15..

ಯಾಮ್ಯಾಽಗ್ನೇಯೀ ಧರಾ ಧನ್ಯಾ ಧರ್ಮಿಣೀ ಧ್ಯಾನಿನೀ ಧ್ರುವಾ .

ಧೃತಿರ್ಲಕ್ಷ್ಮೀರ್ಜಯಾ ತುಷ್ಟಿಃ ಶಕ್ತಿರ್ಮೇಧಾ ತಪಸ್ವಿನೀ .. 16..

ವೇಧಾ ಜಯಾ ಕೃತಿಃ ಕಾಂತಿಃ ಸ್ವಾಹಾ ಶಾಂತಿರ್ದಮಾ ರತಿಃ .
ಲಜ್ಜಾ ಮತಿಃ ಸ್ಮೃತಿರ್ನಿದ್ರಾ ತಂದ್ರಾ ಗೌರೀ ಶಿವಾ ಸ್ವಧಾ .. 17..

ಚಂಡೀ ದುರ್ಗಾಽಭಯಾ ಭೀಮಾ ಭಾಷಾ ಭಾಮಾ ಭಯಾನಕಾ .

ಭೂದಾರಾ ಭಯಾಪಹಾ ಭೀರುರ್ಭೈರವೀ ಭಂಗರಾ ಭಟೀ .. 18..

ಘುರ್ಘುರಾ ಘೋಷಣಾ ಘೋರಾ ಘೋಷಿಣೀ ಘೋಣಸಂಯುತಾ .

ಘನಾಧನಾ ಘರ್ಘರಾ ಚ ಘೋಣಯುಕ್ತಾಽಘನಾಶಿನೀ .. 19..

ಪೂರ್ವಾಗ್ನೇಯೀ ಪಾತು ಯಾಮ್ಯಾ ವಾಯವ್ಯುತ್ತರವಾರುಣೀ .

ಐಶಾನ್ಯೂರ್ಧ್ವಾಧಃಸ್ಥಿತಾ ಚ ಪೃಷ್ಟಾ ದಕ್ಷಾಗ್ರವಾಮಗಾ .. 20..

ಹೃನ್ನಾಭಿಬ್ರಹ್ಮರಂಧ್ರಾರ್ಕಸ್ವರ್ಗಪಾತಾಲಭೂಮಿಗಾ .

ಐಂ ಶ್ರೀಃ ಹ್ರೀಃ ಕ್ಲೀಂ ತೀರ್ಥಗತಿಃ ಪ್ರೀತಿರ್ಧೀರ್ಗೀಃ ಕಲಾಽವ್ಯಯಾ .. 21..

ಋಗ್ಯಜುಃ ಸಾಮರೂಪಾ ಚ ಪರಾ ಯಾತ್ರಿಣ್ಯುದುಂಬರಾ .

ಗದಾಸಿಶಕ್ತಿಚಾಪೇಷುಶೂಲಚಕ್ರಕ್ರಷ್ಟಿಧಾರಿಣೀ .. 22..

ಜರತೀ ಯುವತೀ ಬಾಲಾ ಚತುರಂಗಬಲೋತ್ಕಟಾ .

ಸತ್ಯಾಕ್ಷರಾ ಚಾಧಿಭೇತ್ರೀ ಧಾತ್ರೀ ಪಾತ್ರೀ ಪರಾ ಪಟುಃ .. 23..

ಕ್ಷೇತ್ರಜ್ಞಾ ಕಂಪಿನೀ ಜ್ಯೇಷ್ಠಾ ದೂರಧರ್ಶಾ ಧುರಂಧರಾ .

ಮಾಲಿನೀ ಮಾನಿನೀ ಮಾತಾ ಮಾನನೀಯಾ ಮನಸ್ವಿನೀ .. 24..

ಮಹೋತ್ಕಟಾ ಮನ್ಯುಕರೀ ಮನುರೂಪಾ ಮನೋಜವಾ .

ಮೇದಸ್ವಿನೀ ಮದ್ಯರತಾ ಮಧುಪಾ ಮಂಗಲಾಽಮರಾ .. 25..

ಮಾಯಾ ಮಾತಾಽಽಮಯಹರೀ ಮೃಡಾನೀ ಮಹಿಲಾ ಮೃತಿಃ .
ಮಹಾದೇವೀಮೋಹಹರೀ ಮಂಜುರ್ಮೃತ್ಯುಂಜಯಾಽಮಲಾ .. 26..

ಮಾಂಸಲಾ ಮಾನವಾ ಮೂಲಾ ಮಹಾರಾತ್ರಿಮಹಾಲಸಾ .

ಮೃಗಾಂಕಾ ಮೀನಕಾರೀ ಸ್ಯಾನ್ಮಹಿಷಘ್ನೀ ಮದಂತಿಕಾ .. 27..

ಮೂರ್ಚ್ಛಾಮೋಹಮೃಷಾಮೋಘಾಮದಮೃತ್ಯುಮಲಾಪಹಾ .

ಸಿಂಹರ್ಕ್ಷಮಹಿಷವ್ಯಾಘ್ರಮೃಗಕ್ರೋಡಾನನಾ ಧುನೀ .. 28..

ಧರಿಣೀ ಧಾರಿಣೀ ಧೇನುರ್ಧರಿತ್ರೀ ಧಾವನೀ ಧವಾ .

ಧರ್ಮಧ್ವನಾ ಧ್ಯಾನಪರಾ ಧನಧಾನ್ಯಧರಾಪ್ರದಾ .. 29..

ಪಾಪದೋಷರಿಪುವ್ಯಾಧಿನಾಶಿನೀ ಸಿದ್ಧಿದಾಯಿನೀ .

ಕಲಾಕಾಷ್ಠಾತ್ರಪಾಪಕ್ಷಾಽಹಸ್ತ್ರುಟಿಶ್ವಾಸರೂಪಿಣೀ .. 30..

ಸಮೃದ್ಧಾ ಸುಭುಜಾ ರೌದ್ರೀ ರಾಧಾ ರಾಕಾ ರಮಾಽರಣಿಃ .
ರಾಮಾ ರತಿಃ ಪ್ರಿಯಾ ರುಷ್ಟಾ ರಕ್ಷಿಣೀ ರವಿಮಧ್ಯಗಾ .. 31..

ರಜನೀ ರಮಣೀ ರೇವಾ ರಂಕಿನೀ ರಂಜಿನೀ ರಮಾ .

ರೋಷಾ ರೋಷವತೀ ರೂಕ್ಷಾ ಕರಿರಾಜ್ಯಪ್ರದಾ ರತಾ .. 32..

ರೂಕ್ಷಾ ರೂಪವತೀ ರಾಸ್ಯಾ ರುದ್ರಾಣೀ ರಣಪಂಡಿತಾ .

